
O g’hà incangio de çervello

Un ballon de vanitæ!....

Debolesse! andemmo ao bello.



Dæ un pö mente ä Sciâ Pimpetta

Zà sei votte madonava?

A fà sempre a pupponetta!

Và in giandon pezo che l’ava,

No gh’è modda ch'a no piggie!

Domandæghe da so etæ?

A l’hà meno che e sò figgie!...

Dcbolessa! vanitæ!



E quell’atra inspiritâ,

Meschinetta! chi se sciata

Per voeì fâ da letterata?

In te tutto a vêu dettâ,

A no parla che italian,

A l'hà sempre un libbro in man,

(Che ben spesso o l’è ä reversa),

Gran nemiga de l’Istoja,

Do Romanticismo persa,

Don Chisciotte a sà a memoja;

A l'è tutta sentimento,

Fin ne-a roba!... che talento!



E quell’atra compitiscima

E braviscima person-na

A se rende schivatiscima

Pe ëse troppo ciacciaron-na,

D’assettâ, d’in letto, e in pê

A vêu sempre parlâ lê,

A se fà botta e risposta,

A pâ proprio fæta apposta

